11-24/MOC-00060. Erabakia, zeinaren bidez Nafarroako Gobernua premiatzen baita programa bat taxutu dezan, Kubako Gobernuak bere herritarren oinarrizko beharrizanak asetzeko eskatzen duen laguntza humanitarioa bidaltzeko
Bizikidetasunaren eta Nazioarteko Elkartasunaren Batzordeak onetsi du
Legebiltzarreko Erregelamenduko 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Bizikidetasunaren eta Nazioarteko Elkartasunaren Batzordeak 2024ko maiatzaren 14an onetsitako erabakia, zeinaren bidez Nafarroako Gobernua premiatzen baita programa bat taxutu dezan, Kubako Gobernuak bere herritarren oinarrizko beharrizanak asetzeko eskatzen duen laguntza humanitarioa bidaltzeko. Hona testua:
"1. Nafarroako Parlamentuak Nafarroako Gobernua premiatzen du programa bat taxutu dezan Kubako Gobernuak bere herritarren oinarrizko beharrizanak asetzeko eskatzen duen laguntza humanitarioa lehenbailehen bidaltzeko.
2. Nafarroako Parlamentuak Nafarroako Gobernua premiatzen du Nafarroako eta Kubako herrien arteko harremanak sendotu ditzan, bien arteko harreman ekonomiko eta komertzialak eta ikerketa zientifikoaren arloko harremanak bultza ditzan eta, oro har, Kubarekiko lankidetza-politika manten dezan esparru guztietan eta bertako eragile guztiekin.
3. Nafarroako Parlamentuak Espainiako Gobernua premiatzen du Kubarekiko lankidetza ekonomikorako programa bat taxutu dezan eta giza laguntza urgentea bidal diezaion, herritarrek oinarrizko produktu eta elikagaiak lortu ahal izatea bermatzeko.
4. Nafarroako Parlamentuak Espainiako Gobernua premiatzen du Kubaren aurkako enbargoaren aurka azaltzen jarrai dezan Nazio Batuen Batzar Nagusia, enbargoa amaitzeko lanean jarrai dezan beste nazio batzuekin batera, eta Estatu Batuei exiji diezaien Kuba Terrorismoa Sustatzen duten Estatuen Zerrendatik ateratzeko.
5. Nafarroako Parlamentuak Estatu Batuetako Gobernuari eskatzen dio berriro ekin diezaion orduko lehendakari Barack Obamak harremanak normalizatze aldera 2016an abiatutako prozesuari, aringarri ekonomiko handia izan baitzen uhartearentzat ".

